Iam, Tartessiaco quos soluerat aequore Titan
in noctem diffusus, equos iungebat Eois
litoribus, primique nouo Phaethonte retecti
Séres lanigeris repetebant uellera lucis,

sic ubi, ui caeca tandem deuictus, ad astra
euomuit pastos per saecula Vesbius ignis

et pelago et terris fusa est Vulcania pestis,
uidere Eoi, monstrum admirabile, Seres

lanigeros cinere Ausonio canescere lucos.

—— Silius Italicus

